
[bookmark: _Toc404363666][bookmark: _Toc404365125]1.Uvod


Predškolski uzrast je period intenzivnog razvoja muzičkih sposobnosti. Iako dijete posjeduje muzičke potencijale i aktivan je učesnik u sopstvenom muzičkom razvoju, veoma je važan pravovremeni i stimulativni uticaj sredine. Muzičke aktivnosti u predškolskim ustanovama treba da budu brižljivo planirane i prate interesovanje i razvoj svakog djeteta. Pratiti muzičku aktivnost djeteta znači uočiti inicijativu, kako: doživljava, pjeva, igra (pleše), kreativno izražava. U muzičkim aktivnostima kroz igru dijete upoznaje svoje mogućnosti, stvara sopstveni način muzičkog izražavanja i reprodukovanja, izražava osjećanja, potrebe, interesovanja i kreativne mogućnosti. 
Muzika ima značajnu ulogu u podsticanju kognitivnog, jezičkog, emotivnog, socijalnog i motornog razvoja.
Krajnji ciljevi ovog područja aktivnosti su: razvijanje muzikalnosti, stvaranje pozitivnog odnosa prema muzici, sudjelovanje u individualnom i grupnom muziciranju i oblikovanju muzičkog ukusa.


[bookmark: _Toc404363667][bookmark: _Toc404365126]2. Ciljevi

Postoje različiti ciljevi koje možemo ostvariti u radu s djecom predškolskog uzraasta, a to su slijedeći:
· Otkrivanje i ovladavanje sobom 
Dijete: 
– uočava i doživljava različite zvukove i tonove; 
– usvaja i reprodukuje brojalice i jednostavne pjesme; 
– izražava muzički doživljaj (pokret, likovne aktivnosti, razgovor); 
– prepoznaje pravilno odsvirane ili otpjevane pjesme (melodije); 
– kreativno se izražava kroz muzičke aktivnosti; 
– muzički se izražava sviranjem na dječjim instrumentima; 
– razvijan samopuzdanja pri javnim nastupima. 


· Razvijanje odnosa i izgrađivanje saznanja o drugima 
Dijete: 
– upoznaje raznovrsnost muzičkog izražavanja druge djece i odraslih; 
– poštuje pravila kolektivnog muziciranja (pjevanje, sviranje i igranje uz muziku); 
– proširuje muzičko iskustvo slušanjem različitih vrsta muzike (instrumentalne, vokalne) u izvođenju djece i odraslih. 

· Upoznavanje svijeta i izgrađivanje znanja o njemu 
Dijete: 
– upoznaje se sa muzičkim instrumenatima; 
– upoznavje se sa tradicionalnom i umjetničkom muzikom; 
– upoznaje se sa muzičkom kulturom Bosne i Hercegovine. 

Aktivnosti koje možemo sprovoditi u vrtiću, kada je pitenje razvvoja muzičkih sposobnosti kod djece su mnogobrojne. Razlikujemo slijedeće aktivnosti:

[bookmark: _Toc404363669][bookmark: _Toc404365128]Životno-praktične i spontane aktivnosti 

Ove aktivnosti obuhvataju: 
– slušanje različitih vrsta muzike: umjetničke (vokalne, instrumentalne, vokalno-instrumentalne), tradicionalne i zabavne; 
– učenje i interpretacija brojalica i pjesama (minimum trihord – tri tona); 
– korišćenje melodija kao najave određenih aktivnosti; 
– izvođenje jednostavnih pokreta i kretnji uz muziku. 

Ove aktivnosti obuhvataju: 
– uvježbavaju korektno sviranje na dječjim instrumentima; 
– uvježbavanje da pjevaju intonativno precizno; 
– uvježbavanje i izvođenje jednostavnih plesnih, tradicionalnih i umjetničkih igara. 

Kompleksne aktivnosti podrazumijevaju: 
– uvježbavanje muzičko-scensko-plesnih cjelina; 
– uvježbavanje tradicionalnih muzičko-scensko-plesnih cjelina; 
– uvježbavanje programa za javne nastupe; 
– praćenje kulturnih dešavanja: pozorišne predstave, koncerti; 
– posjete muzičkoj školi. 

[bookmark: _Toc404363672][bookmark: _Toc404365131]4. Metodska uputstva

Muzika ima motivacijsku funkciju i podsticajno djeluje na raznovrsna iskustva učenja i razvijanje čitavog spektra sposobnosti i vještina, uz to omogućuje učenje kroz igru, zabavu i zadovoljstvo. Muzičko obrazovanje za djecu od 3 do 6 godina treba da obuhvata tri komponente aktivnosti: slušanje, pjevanje i pokret. 
Rano oblikovanje navike slušanja muzike, njegovanje muzičkog opažaja i razvijanja sposobnosti estetskog procjenjivanja i izražavanja povećava opštu osjetljivost djeteta kada je u pitanju estetska vrijednost. Djeci predškolskog uzrasta slušanje muzike predstavlja zadovoljstvo, zato im je potrebno pružiti bogat muzički sadržaj. 
Djeca koriste sopstveno tijelo za praćenje muzike, a potom eksperimentišu sa različitim namjenskim i pravljenim instrumentima, koji je potrebno da budu dostupni, kako bi ih spontano koristila kad za to izraze želju. Time razviju svjesnost o različitim zvukovima, ritmovima i kreiraju njihove zvukove na dječjim instrumentima, uz to važno je omogućiti da slobodno odgovaraju na muziku kroz pokret i gest. 
Djeca predškolskog uzrasta rado učestvuju u muzičkim aktivnostima kao što je pjevanje, uz to brzo usvajaju pjesme i uživaju u njihovom reprodukovanju. Važno je napomenuti da imaginacija i kreativnost predstavljaju neodvojivu komponentu muzičkih aktivnosti, tako da važno da spontano muzičko i zvučno izražavanje bude stimulisano tokom cijelog predškolskog razdoblja. Ne treba insistirati na formalnim strategijama podučavanja, na štetu intuitivnog reprezentovanja muzike – dječje komponovanje i improvizovanje. Muzičko stvaralaštvo djece se razvija kroz male “muzičke razgovore”, stvaranje brojalica, vokalnih kratkih melodija, instrumentalne kratke fraze za izvođenje na posebno napravljenim instrumentima, udaraljkama i sl. 
Muzika, takođe, predstavlja vedru osnovu za raznovrsne aktivnosti koje se odvijaju u  predškolkim ustanovama tokom dana. Muzika se može upotrijebiti u uspostavljanju dnevnih rutina, reda, opuštanja, najavljivanja drugih aktivnosti, npr. pjesme dobrodošlice u vrtić, pjesme kao pratilac određenih fizičkih i rekreativnih aktivnosti, kao znak da je došlo vrijeme predviđeno za odmor, obavljanje nekih dnevnih rutinskih radnji ili za odlazak kući (Jerkov, 2011).

Važno je koristiti muziku i muzičko izražavanje kao način izražavanja različitih emocionalnih doživljaja djece i time podsticati emocionalno opismenjavanje još od najranijeg uzrasta koristeći muziku kao medijum. 
Podržavajući inicijativu djece, vaspitač/vaspitačica treba da osmisli muzičke aktivnosti kao izraz dječijih potreba i interesovanja. Potrebno je uspostaviti balans između oblika rada koje iniciraju djeca i onih koje iniciraju odrasli. Svojom permanentnom podrškom, vaspitač/vaspitačica kod djece osnažuje samopouzdanje pri izvođenju nekih radnji kao što su sviranje, pjevanje, prateći pokreti (Jerkov, 2011).

Najranije se manifestira od svih nadarenosti, a vrlo rano se manifestiraju i muzičke sposobnosti.
Biološke pretpostavke muzičkih sposobnosti funkcija su struktura u prednjem dijelu desne hemisfere mozga. Te strukture omogućuju muzičku percepciju: osjetljivost za visinu tona,  ritmičke izmjene i slično. U muzičke sposobnosti spadaju: shvaćanje melodije, pamćenje melodije, percepcija ritma, shvaćanje tonaliteta, utvrđivanje intervala među tonovima, apsolutni sluh.
Razlike u sposobnostima među djecom se mogu primijetiti već u prve dvije godine života.
Tok razvoja muzičkih sposobnosti značajno se razlikuje u različitim kulturama. U nekima se ova vještina posebno cijeni i njezin se razvoj podstiče gotovo od djetetovog rođenja. Neki narodi uopšte ne poznaju razlike u sposobnostima: nakon sistematskog proučavanja od najranije dobi sva djeca postaju podjednako muzički nadarena. 
U nekim razvijenim savremenim kulturama cijeni se muzička sposobnost i daje se muzičko obrazovanje svoj ili gotovo svoj djeci (Kina, Japan, Madžarska).

[bookmark: _Toc404363674][bookmark: _Toc404365133]Razvoj muzičkih sposobnosti

Primjećuje se zakonitost razvojnog redoslijeda, tj. prirodnog toka razvoja muzičke sposobnosti koji je svojstven svoj djeci.
Muzičke sposobnosti su rezultat i naslijeđenih karakteristika i pozitivnih okolinskih utjecaja. Prema tome možemo razlikovati dva oblika muzičkih sposobnosti: „razvojna muzička sposobnost“ – predstavlja potencijal, i „stabilizirana muzička sposobnost“ – predstavlja punu razvijenost potencijalne sposobnosti (granicu razvoja). To znači:
· Postoje nasljedne dispozicije
· Količina i vrsta zvukovne okoline kojom su djeca okružena u najranijoj dobi (do 3 godine) značajno će utjecati na stupanj osjetljivosti na muziku, tj. na učvršćivanje biološkog potencijala
· Između 5. i 8. godine razvija se „razvojna muzička sposobnost“, potencijal koji može biti veći ili manji, ovisno o prethodnim dječjim iskustvima.  Naročito je izražena u obliku audijacije, tj snage neposredne impresije ili intuitivnog odgovora na glazbeni podražaj za koji je dijete sposobno bez posebnog muzičkog obrazovanja. Ona je osnova za muzičko pamćenje.
Razvojna muzička sposobnost se razvija dalje djelovanjem neformalnih i formalnih utjecaja do 9. godine, kad govorimo o stabiliziranoj muzičkoj sposobnosti.

Psihologija J. Bramberger – 2 faze razvoja muzičkih sposobnosti:
1. faza perceptivnih, konkretnih mogućnosti (figuralna faza)
2. apstraktne mogućnosti (formalna faza) – oko 11. godine, slično kao i u području mišljenja; omogućuje se estetsko doživljavanje i procjenjivanje glazbe ne samo intuitivno, već i na analitičkom nivou.
Složena muzička sposobnost razvija se do pune zrelosti oko 17. godine, kada se očituje kao sposobnost harmonijske analize i mogućnosti upotrebe analitičkih sposobnosti u estetskim procjenama i stvaranju vlastitih muzičkih ideja (Čudina-Obradović, 1990).

Muzički talent može se razviti u reprodukcijskom ili produkcijskom obliku; pojedinac može djelovati kao interpret ili kao kompozitor. Budući kompozitori već oko 10. do 11. godine počinju u toku interpretiranja tuđih kompozicija eksperimentirati, igrati se melodijom, dekomponirati je i sastavljati na nove načine. Neki smatraju da je za to, osim muzičkih, potreban određen stupanj spacijalnih sposobnosti (time tumače malen broj žena-kompozitora) (Čudina-Obradović, 1990).
Suzuki metoda poučavanja violinista (Japan) - početna faza: muzičko obogaćivanje djetetove okoline, korištenje dječje znatiželje, želje za imitacijom, emotivne vezanosti za majku, postepeno izazivanje kompetentnosti

Roditelji – osiguravanje osnovnih uvjeta:
· zvukovno i muzičko bogata okolina
· osjetljivost na sve oblike ranog ispoljavanja muzičkih sposobnosti
· obiteljska klima i podrška ispoljavanu i zadovoljenju muzičkih interesa
· osiguranje ranog, kvalitetnih i sistematskog muzičkog obrazovanja
· suradnja s muzičkim pedagogom i osiguranje pravilnog motivacijskog razvoja

· zvukovno i muzičko obogaćenje ambijenta
· uključivanje djeteta u zvukovne igre i muzičke aktivnosti
· promatranje dječje pažnje, reakcija i aktivnosti u toku zvukovno-muzičkog obogaćivanja
· identifikacija djece s posebno izraženim emocionalnim reakcijama ili kvalitetom muzičke aktivnosti i osiguranje dodatnih muzičkih aktivnosti za tu djecu
· upoznavanje roditelja muzički talentirane djece s karakteristikama dječjeg muzičkog razvoja i s važnošću njihove uloge u daljnjem razvijanju talenta
· razrada plana muzičkog razvoja djeteta u zajednici s roditeljima i stručnim timom.
[bookmark: _Toc404365137]6. Zaključak


[bookmark: _GoBack]Prateći dijete kako sluša muziku, kako je doživljava i izražava, bilo u sviranju, pokretu ili likovno i u stvaralačkim ostalim oblicima, možemo upoznati  interese i sposobnosti djeteta. Mnoga djeca ne mogu pravilno i lijepo pjevati, pa ih taj neuspjeh odbija od pjevanja i nerado slušaju i druge – ali rado slušaju instrumentalnu muziku, traže objašnjenja, govore o njoj i žele “svirati”.
Kod kuće, u krugu porodice, preporučuje se, ako nam to životni uslovi i prostor dopuštaju , da muziku slušamo u miru i pažljivo. Time navikavamo i djecu na pažljiv odnos prema glazbi. Slušanje neposredno izvođene muzike, tj. da svira neko odrastao kod kuće ili da slušamo snimke s cd-a ili Youtube-a, ima prednost pred TV ili radio-emisijama, jer odabranu muziku možemo slušati kad hoćemo i koliko puta hoćemo, što je za predškolsko dijete važno. Tako možemo i dijete pripremiti za slušanje, pobuditi u njemu interes za ono što će slušati.

